
Ultimo aggiornamento domenica 30 novembre 2008

      Potòòòò&hellip; ajére vendemìla cristiàne hònne fàtte &lsquo;na càpe manifestazziòne condre all&rsquo;inguina- mènde
organizzate dall&rsquo;associaz- ziòne aunìte: ALTA MAREA. Stavéne grànne, piccìnne e minghiarìle. Fruskéle,
fruskelijcchie e frusckulùne. Ommène, feméne e mijnze e mmijnze; sòre, prijvéte e senzaddije. Puverijdde e
arrecchesciùte, maschéle d&rsquo;onòre e curnùte; sfadijate e fadiatùre, galandoméne e pisciatùre&hellip;
tutt&rsquo;assiéme pe dicére: abbàste a st&rsquo;assassìne&hellip; sciatevéne da Tarde nuèstre!... &rsquo;U Tarde
osce ha pigghjàte &lsquo;nu mazziatòne fèrme fèrme&hellip; &rsquo;u prìme gòl l&rsquo;ame avùte pe &lsquo;nu
regòre&hellip; SOSA ha menàte &lsquo;ndèrre a SORRENTINO; ame avùte &lsquo;u regòre, e ha stàte pure cacciàte da
&lsquo;u càmbe. Po&rsquo; &lsquo;no s&rsquo;ha capìte cchiù nijnde&hellip;   
  Po&rsquo; &lsquo;no s&rsquo;ha capìte cchiù nijnde&hellip; &rsquo;u Tarde cu déce sciucatùre&hellip; (sciucatùre
mòòò&hellip; muzzarèlle de Gioia del Colle), s&rsquo;ha scuagghjàte. &lsquo;N hònne fàtte le carne lènze lènze&hellip; nonge
ame fàtte nemmànghe &lsquo;nu tìre &lsquo;mbòrte&hellip; ce ffegùre da nijnde ame fàtte probbje cu le Cavaiùle&hellip; ce
vvergògneeee. &lsquo;A defése d&rsquo;u Tarde allazzaràte e scungegnàte stàve probbje in alto mare osce, mangavène
D&rsquo;ALTERIO e MIGLIACCIO,  PASTORE stàve angòre in punizziòne e ha sciucàte &lsquo;nu uagnòne d&rsquo;u vivaje:
ANDREA CESAREO se chiàme, ca osce jè ppùre&lsquo;u nòme sùve e ca ha ffàtte &lsquo;na partite onèste. DIONIGI
s&rsquo;ha spaccate &lsquo;a càpe pe purtà qualche pallòne nnànze ma nonge ha servùte a nijnde. Ame pigghiate doje gol
o prìme tijmbe e jùne o seconde, e hònne cuètte l&rsquo;alije. Hònne trasùte PASTORE e MAROLDA e ame nghjùte
&lsquo;u prìse ca già stè spetterràve. Sta squadre, no ttène cervijdde, accòme a  quìdde ca stà squadre l&rsquo;honne
nzeppàte&hellip; sce menatèle ind&rsquo;o convertitore dell&rsquo;italsider accussì &lsquo;mbèce d&rsquo;a diossine
jèssene muzzarèlle&hellip; facitava calà e forza ALTA MAREA&hellip; (cu l&rsquo;affòghe a RIVA)&hellip; ehehehehe.  

